
　〈一矢以　上有旨無使余負殺叔父之名也　文皇旣還營復嚴陣約戰燕兵東北庸軍西南自辰令戰至未〉

　〈互勝負少息復起相持忽東北風大起塵埃漲天沙磔擊面庸軍中昏暗不辨只尺燕兵大呼乘風縱擊庸軍〉

　〈大敗踴踐死者無筭　文皇追奔至滹沱河庸力走得脫遂還保德州當是時庸恃東昌之捷謂必破燕携金〉

　〈鈕器錦繡衣袍曰陂北平張筵痛飲至是盡爲燕兵所獲矣〉

眞定諸將平安等率師駐單家橋甲申與靖難兵大戰擒

其將薛祿已逸去復戰陳暉不相援安敗績

閏三月吳傑平安帥師及靖難戰于藁城敗績

　〈初安與吳傑約合兵盛庸協戰比出眞定聞庸敗乃還燕王謂諸將曰吳傑嬰城固守則爲上策若軍出卽歸〉

　〈避我不戰是爲中策若來求戰則下策也乃設奇以誘之是日散軍四出聲言取糧又令校尉荷擔抱嬰兒佯〉

　〈作避兵奔入眞定城中報云燕軍各散取糧營中無備傑等出師掩之遂出軍滹沱河　王聞之大喜夜趨兵〉

　〈渡河諸將以時日不利　王曰抱恼忌者誤大謀遂遣騎兵過河上流步卒輜重從下流渡與南軍遇于藁城〉

　〈傑等列方陣西南　王曰方陣四面受敵乃以軍縻其三面悉精銳攻其東北復自以驍騎循滹海河繞出陣〉

　〈後傑安發火器大弩射　王矢集旗革叢于　　毛竟不及　王時安于陣閒縛樓高數丈登樓見內軍勝大喜〉

　〈麾軍力戰無不一當十　王望見安樓率精騎直趨樓攻安安不自持急下樓墮而走會大風發屋授木傑軍〉

　〈亂追奔抵眞定城下俘斬六萬餘人都指揮鄧戬陳鵬俱被執安傑入保眞定南兵降于燕者悉得釋南還自〉

　〈是南兵愈解體矣　王遣人送所建旗回北平諭世子善藏之使後世毋忘〉

　〈按白溝夾河定城凡三大戰皆得風𦔳先敗後勝嗚呼漢高以大風而脫圍睢水我　成祖以大風而屢勝成〉

　〈功彼欲以力爭天下者亦獨何哉〉

靖難兵掠順德廣平大名遂次于大名○復謫齊泰黃子

澄諭燕罷兵○靖難兵上書請召還德定諸師　　　　　

--

卿薛嵓報之

　〈書稱臣燕王某謹奏爲息兵養民事太子澄誣臣大惡激上深誅發天下之兵殫府庫之則以中臣臣瀝忠懇〉

　〈號天高不聽夫小杖則受大杖則走臣詎忍父子俱被無辜之戮而令　陛下受枉殺親王之名哉故以兵自〉

　〈全誠非得已大軍之至每自推衂臣亦不敢用爲喜恆用傷悼念此元元蒼赤皆　皇考所息養而奸臣一旦〉

　〈盡驅之白刅之下使濺血成川暴骸蔽野嗚呼𡨚哉彼實何罪比聞太子澄皆已竄逐臣一家不勝更生之慶〉

　〈然臣猶未能盡釋于心者將七皆曰是直緩我耳果出誠心則吳傑平安盛庸之衆嘗悉召還而今聚境侵迫〉

　〈有加無已是奸臣之身雖出而奸臣之計實行臣思其言恐亦人事之或然者也夫聖人感人至誠豚魚可孚〉

　〈而況人乎書至　上召孝孺視書問所宜對曰今諸軍大集而燕兵久羈大名暑雨爲沴不戰自罷若遼東諸〉

　〈將入山海關次永平眞定諸將渡蘆溝橋搗北平彼顧巢穴歸援我以大軍躡其後必成擒矣我固欲緩之彼〉

　〈奏適至宜且與報書往返踰月彼心懈而衆離我謀定而勢令　上曰善立命孝孺草詔言罷兵遣嵓持報燕〉

　〈別爲榜諭數十言刻印萬𥿄授嵓令散燕軍中嵓至燕軍　王問來意嵓曰朝廷言殿下旦釋甲暮卽旋師〉

　〈王怒曰是紿我也嵓惶恐不能對將士譁欲殺嵓嵓戰慄伏地　玉令護嵓南還〉

　〈陳建曰方黃此策聽其言則美施于用則踈夫以　文皇料敵如神明見萬里豈爲區區淺術所眩自弛其備〉

　〈而使敵人得乘其敝耶且方黃惟務集兵不知選將似此舉搢尤未爲得何也天下無不勝之兵而有不可敗〉

　〈之將將非其人雖衆不足恃也耿炳文眞定之敗以三十萬李景隆北平之敗以五十萬白溝河之敗以六十〉

　〈萬兵莫衆于此矣然皆以將非其人一敗塗地衆果足恃乎方黃不知鑒此乃以爲投機之會殆未之思矣〉

四月吳傑平安盛庸出兵扼燕餉道不克

五月燕遣武勝上書下勝獄

　〈書言比荷聖明允臣所奏諭以偃兵息民而嵓歸未十日吳傑平安盛庸疊發兵絕臣粮餉要殺臣將校數百〉

　〈人臣將士守臣約束不敢赴闘而傑等必欲求釁畧不見拎與比所下詔旨殊背馳誠有以中臣將士之疑孤〉

